
АБ’ЯВА

Сённяшняя беларуская рэчаіснасць насычана гнятлівай атмасферай непрадказальнасці, галечы, гістэрыі, 
страху перад рэальнасцю, з якой улады не ведаюць, што рабіць. А рэальнасць невясёлая і не вядома, калі зменіць 
сваю негатыўную афарбоўку. Незадаволены Лукашэнка папікае Мясніковіча за  празмерную рынкаваць ягонага 
ўраду, тасуе калоду амбасадараў і старшыняў райвыканкамаў і, як галоўнакамандуючы, распавядае страшылкі 
пра небяспеку з боку заходняй ваеншчыны і узгадвае партызаншчыну, як неад’емную частку барацьбы. Брыдка 
неяк становіцца на фоне ўзнятай ім гістэрыі.

У суседняй Расеі прызідэнт 
жа наадварот паводзіць сябе 
досыць спакойна, кажа, што 
краіна добра падрыхтаваная 
да крызісу. І гэтаму можна 
верыць – раз у Мядведзева 
знаходзіцца час не толькі на 
тое, каб актыўна прысутнічаць 
у інтэрнэт-прасторы, але яшчэ 
і сустракацца з тымі, з кім ён 
віртуальна ўжо знаёмы. Не 
толькі сустракацца, але і адказ-
ваць на не заўжды прыемныя 
пытанні.

Тое, што перад намі не про-
ста два розныя прэзідэнты, 
але і два розныя светабачанні 
ні ў каго не выклікае сум-
нення. Лукашэнка закаснеў у 
мінулым, Мядзведзеў досыць 
сучасны і прадзвінуты. Ён зра-
зумелы сваім маладым сугра-
мадзянам, ён размаўляе іхняю 
мовай і не павучае іх. Ён раз-
умее, што праблемы белару-
скае эканомікі палягаюць у яе 
нерэфармаванасці. Лукашэнка 
гэтага разумець не хоча і шукае 

вінаватых па-за контурамі свае 
асобы і прапагандуемых ім ідэй.

Вядома, што любыя і 
эканамічныя ў тым ліку пра-
блемы лепш вырашаць 
энергічна і хутка. Народ жа 
не бачыць з боку ўлады хоць 
якіх прадуманых рашэнняў і 
дзеянняў. Не бачыць з тае про-
стае нагоды, што магчымасць 
эканамічнага манёўра ў сён-
няшняе ўлады даволі вузкая. 
І гэтаму ёсць дзве прычыны: 
адсутнасць палітычнай волі 

па лібералізацыі эканомікі 
і гранічная абмежаванасць 
сродкаў.

Беларусь спынілася перад 
Рубіконам, і не ведае ці здоль-
ная яго перайсці. У гэткім стане 
можна лёгка згубіць усялякую 
патрэбу ў зменах, як гэта мож-
на назіраць у Паўночнай Карэі 
ці на Кубе. І такі стан можа 
трываць досыць доўга, толька 
нічога добрага большасці наро-
да ён не абяцае. 

Рэдактар.

БЕЛАРУСЬ СПЫНІЛАСЯ ПЕРАД РУБІКОНАМ

Паводле слоў мясцовых жыхароў, лебедзь 
прыляцеў сюды прыкладна тры тыдні таму. Ён 
можа лётаць і выглядае здаровым. Гараджане 
з задавальненнем кормяць прыгожую рэдкую 
птушку, якая не баіцца падплываць да іх зусім 
блізка.

Многіх жыхароў Віцебска трывожыць 
далейшы лёс лебедзя. Калі ён застанецца 
зімаваць на Віцьбе, а рака замерзне, госцем, 
які ахоўваецца законам, прыйдзецца заняцца 
мясцовым уладам.

Год таму стваральнікі 
інтэрнэт -рэсурсу прыехалі 
ў Менск, каб прадставіць 
свой праект сталічным 
прадпрымальнікам, і 
знайшлі фундатараў, якія не 
толькі падтрымалі фінансамі, 
але і перадалі свой досвед 
вядзення бізнэсу.

У чым сакрэт паспяхо-
вага развіцця праекта, які 
стартаваў у Віцебску? 

Вырашаўшы «ажывіць» 
аўдыторыю хлоп-
ццы стварылі кожнаму 
карыстальніку старонку, 
своеасаблівы «асабісты 
кабінет». Ідэя аказалася 
ўдалай і праз 5 месяцаў пе-
ратварылася ў сацыяльную 
сетку і пераўзышла іншыя 
падобныя беларускія пра-
екты, якія засноўваліся на 
адным толькі запале! Пра-
ект пачаў набіраць абароты. 

Запусцілі яго ў студзені, а ў 
красавіку ўжо было ясная, 
што новаўвядзенне неабход-
на адлучаць ад партала як 
самастойны рэсурс.

Спачатку праект не 
быў  разлічаны на прыбы-
так і 2,5 гады прапрацаваў 
толькі на запале.  Мабыць, 
у гэтым таксама крыецца 
адзін з чыннікаў яго поспе-
ху: рабілі не дзеля грошай. 
Хлопцы мелі досвед таго, як 
развіваліся і памерлі дзве 
сацыяльныя сеткі Беларусі, 
у якіх былі ўкладзены даволі 
вялікія сродкі. Таму праек-
ты, арыентаваныя толькі на 
грошы, доўга не жывуць, бо 
аўтары не ўкладваюць у іх 
душу.

Vseti.by быў прадстаўлены  
ў Менску на канферэнцыі 
«Дзелавы інтэрнэт» спантан-
на. У рэгіёнах яго ўжо ведалі, 

а ў сталіцы – практычна 
ніхто. Прэзентацыя праекта 
дапамагла  набыць пазна-
вальнасць і забяспечыць не-
каторы PR.

Пасля прэзентацыі адбы-
лося знаёмства з патрэбнымі 
людзьмі і знайшліся фундата-
ры. Гэта Віталь Шелудзякоў і 
Аляксандр Патуцін. 

Паколькі колькасць 
карыстальнікаў хутка 
расло і сетка перыядыч-
на «завісала», фундата-
ры дапамаглі з набыццем 
сервераў, з рэгістрацыяй 
кампаніі. Акрамя таго, яны 
заўсёды падказваюць, чаму 
варта надаць прыярытэт-
ную ўвагу, як весткі бізнэс, 
даюць рэкамендацыі і самі 
ўдзельнічаюць у рашэнні шэ-
рагу пытанняў.

Якаў Дрозд.

Бел-чырвыона-
белыя сьцягі 
над магілай 
Уладзімера 
Плешчанкі 

САЦЫЯЛЬНАЯ СЕТКА ДВУХ 
ВІЦЯБЛЯН АБ’ЯДНАЛА АМАЛЬ 
800 000 ЖЫХАРОЎ БЕЛАРУСІ

•	 Каб	 атрымліваць	 кож-
ны	 нумар	 газеты	 «Покліч	 волі»	
паведаміце	 рэдакцыі	 аб	 гэтым	
–	 зрабіце	 бесплатную	 падпіску.	
Калі	 не	 жадаеце	 атрымліваць,	
то	 таксама	 патэлефануйце	 ў	
рэдакцыю.

•	 Рэдакцыя	 «Покліч	 волі»		
змяшчае	 бясплатныя	 абвесткі	
чытачоў	 выдання.	 Дзеля	 раз-
мяшчэння	 абвесткі	 патэлефа-
нуйце	ў	рэдакцыю.

•	 Калі	парушаны	вашы	пра-
вы	 спажыўца,	 працаўніка,	 то	
даем	 эфектыўныя	 парады	 па	
абароне	права	і	пошуку	бясплат-
ных	 юрыстаў.	 Звяртайцеся	 на	
адрас	газеты	«	Покліч	волі	».

•	 Рэдакцыя	 запрашае	
да	 супрацоўніцтва	 неабыяка-
вых	 грамадзян.	 Вашы	 навіны,	
паведамленні	 –	 нашая	 падзяка.	
Словам,	сувенірам.

У ВІЦЕБСКУ  ПАСЯЛІЎСЯ ЛЕБЕДЗЬ-ШЫПУН

Увечары 5 лістапада ў райцэнтры 
Бешанковічы быў затрыманы выда-
вец газэты «Крывінка» Георгі Станкевіч. 
Складаць пратакол паехалі не адразу 
– спачатку міліцыянты мусілі пачакаць, 
пакуль актывіст прыгоніць з пашы 
кароў.

Спадар Станкевіч распавёў, што 
суботнім вечарам ён сеў на ровар ды па-
вёз газэту «Крывінка», якую выдае ўжо 4 
гады, да сваіх сталых чытачоў. Паводле 
даўняй завядзёнкі, ён пакідае газэту ў паш-
товых скрынках. Ужо па дарозе да хаты яго 
абагнала міліцэйская машына, актывіста 
спынілі, і супрацоўнікі міліцыі заявілі, што 
на яго «паступіў сыгнал».

Аспрэчваць тое, што ён распаўсюджваў 
газэту, Гергі Станкевіч ня стаў:

«Я адразу сказаў: «Так, распаўсюджваў. 
Але ў пастарунак з вамі цяпер ехаць не 
магу, бо мушу сустрэць каровы – іх якраз 
гоняць з пашы. Калі пачакаеце, то потым і 
паедзем!». Міліцыянты пагадзіліся, паехалі  
са мной, я ўсё парабіў па гаспадарцы і тады 
паехаў у Бешанковіцкі РАУС. Супрацоўнікі 
міліцыі ставіліся да мяне добра, казалі, што 
таксама чытаюць маю газэту. Але ж я ве-
даю: сьмешкі-сьмешкамі, але раз пратакол 
склалі, то будзе і суд».

На Георгія Станкевіча склалі пратакол за 
незаконны распаўсюд незарэгістраванага 
друкаванага выданьня. Гэта ўжо другі 
раз, калі актывіста прыцягваюць да 
адказнасьці за самвыдавецкую дзейнасьць: 
за распаўсюд газэты «Крывінка», якая вы-
даецца на яго ўласныя сродкі накладам 290 
асобнікаў, спадар Станкевіч ужо быў пака-
раны штрафам у красавіку 2010 году.

«Крывінка» папулярная ў мясцовых 
жыхароў, бо  там зьмяшчаюцца навіны пра 
жыцьцё Бешанковіцкага раёну. Таму Георгі 
Станкевіч мае сумневы, што нехта сапраўды 
паскардзіўся на яго ў міліцыю.

Дата суду над выдаўцом і 
распаўсюднікам газэты пакуль не вядомая. 

НАСТАЎНІКА 
АБВІНАВАЦІЛІ 
Ў РАСПАЎСЮДЗЕ 
САМВЫДАТУ 

ПОГЛЯД РЭДАКТАРА ПАЛІТЫКА ЦІ КРЫМІНАЛ?

НАШЫ ЗЕМЛЯКІ

Ў 2008 г. два праграмісты з Віцебску, Аляксей Савік і Аляксандр 
Мяцеліца, шукалі спосаб павелічэння актыўнасці наведвальнікаў ство-
ранага імі гарадскога Інтэрнэт-партала VITEBSK.WS. Тады і нарадзілася 
ідэя стварэння інтэрактыўнай пляцоўкі, дзе жыхары Віцебску не толькі 
б маглі чытаць навіны, але і актыўна кантактаваць паміж сабой.За тры 
гады сайт стаў адным з самых паспяховых у Беларусі IT-праектаў, які 
развіваецца сення ў выглядзе сацыяльнай сеткі VSETI.BY.

ШЛЯХАМІ ПАМЯЦІ

Сябры былога старшыні віцебскай 
суполкі КХП БНФ Уладзімера 
Плешчанкі адведалі ягоную магілу 
— як і штогод на Дзяды, зь бел-
чырвона-белымі сьцягамі.

Уладзімер Плешчанка пахаваны на 
могілках у вёсцы Друкава Віцебскага 
раёну. Ягоныя аднадумцы Барыс Ха-
майда і Аляксандар Салаўян усклалі на 
магілу апазыцыянэра белыя і чырво-
ны гвазьдзікі, запалілі сьвечкі і нахілілі 
сьцягі на знак жалобы і памяці.

Наступным пункстам іхнага падрож-
жы былі гарадзкія могілкі «Копці», дзе 
пахаваная былая старшыня абласной 
арганізацыі АГП Алена Залеская ды 
першыя віцебскія сябры Беларуска-
га народнага фронту — Аляксандар 
Мудрычэнка і Сяргей Цярэнцьеў. Па 
штогадовай завядзёнцы памінаць на 
Дзяды ахвяраў сталінскіх рэпрэсій спа-
дары Хамайда і Салаўян завіталі ў вёску 
Паляі. Тут на ўзьлеску ў 1930-я гады 
адбываліся масавыя растрэлы мірных 
жыхароў. У памяць пра трагічныя 
падзеі мясцовыя актывісты ўсталявалі 
некалькі крыжоў. На адным зь іх Ба-
рыс Хамайда і Аляксандар Салаўян 
замацавалі вянок з жалобнай істужкай 
і памаліліся за ўсіх ахвяраў сталінізму.

БРАТЫ НАШЫ МЕНШЫЯ

Нарадзіўся Уладзімір Кухараў у 
сялянскай сям’і з в. Задзетуні. Тут, 
на  зямлі Прыдзвіння, абудзіўся 
ягоны мастацкі талент. Аднак 
юнак разумеў, што без патрэбнай 
адукацыі сапраўдным мастаком не 
станеш. Таму і вырашыў у 1934-ым 
годзе паступіць ў Віцебскае мастац-
кае вучылішча, дзе вучыўся ў вядо-
мых беларускіх творцаў Ф. Фогга і І. 
Ахрэмчыка.

З гэтага часу Уладзімір не 
выпускаў з рук пэндзля. Пасту-
пова юнацкая рамантычнасць і 
ўзнёсласць знікалі з карцін Куха-
рава, а ім  на змену прыходзіла ад-
люстраванне барацьбы партызан ў 
часе Другой сусветнай вайны, якую 
ён бачыў на свае вочы.

З 1946-га года карціны Кухарава 
пачынаюць з’яўляюцца на аблас-
ных і рэспубліканскіх выставах, а з 
1953 года ён–сябра Саюза мастакоў 
БССР. У першы пасляваенны год на 
абласной выставе з’явілася работа 
мастака, прысвечаная К. Заслонаву. 
Гэта ўжо пасля ён напіша партрэты 
герояў Савецкага Саюза Е. Зянь-
ковай, М. Сільніцкага, В. Харужай, 
З. Партновай і іншых. Да многіх 
вобразаў народных мсціўцаў 
Віцебшчыны Уладзімір Іванавіч 
звяртаўся неаднаразова. Серыю 

партрэтаў і тэматычных карцін 
прысвяціў вядомаму Бацьку Мінаю. 

Асаблівым святлом ззяе палітра 
мастака, калі ён адлюстроўвае 
мірнае жыццё. Сонцам і радасцю 
напоўнены карціны “Хлеб”, “Мала-
ды рабочы”. Лірызмам прасякнуты 
яго лепшыя жаночыя партрэты 
“Медсястра”, “Студэнтка”, “Святла-
на”. У іх мастак перш за ўсё імкнуўся 
передаць хараство душы і абаяль-
насць звычайных працоўных жан-
чын. 

Лірызм і манументальнасць… 
Мастаку ўдавалася спалучаць іх у 
адзінае цэлае. 

Жонка мастака Марыя 
Мікалаеўна, якая пражыла з ім 20 
гадоў, добра ведае, як крытычна 
ставіўся Ўладзімір Іванавіч да сваіх 
карцін. Распавяла яна і тое, што 
муж вечарамі дома музыцыраваў 
на старэнькім фартэпіяна. На жаль, 
пачуць яго творы нам ужо не да-
вядзецца, у адрозненні ад вершаў, 
што ўвайшлі ў зборнікі “Калыханка” 
і рускамоўны “Стихи, проза”.

Нягледзячы на тое, што мастак 
пайшоў з жыцця адзінаццаць гадоў 
таму, карціны і вершы творцы  жы-
вуць і дораць радасць прыхільнікам 
ягонае творчасці. 

Ян Сведка.

С у п р а ц о ў н і к 
К а с т р ы ч н і ц к а г а 
РАУС сказаў, што 
ён згодны з апа-
зыцыянэркай – 
сходы жыхароў 
не зьяўляюцца 
п а р у ш э н ь н е м 
адміністрацыйнага 
заканадаўства. Але 
яму даручана ўзяць 
са спадарыні Се-
вярынец падпіску, 
што яна ня будзе ладзіць “несанкцыянаваных акцый”.

Віцебская каардынатарка аргкамітэту па стварэньні 
партыі БХД распавяла, што зранку ёй патэлефанаваў спадар 
і назваўся старшым лейтэнантам Казючыцам. Спадарыня Та-
цяна згадала гэтае прозьвішча: колькі дзён таму ён складаў 
на як пратакол пра правапарушэньне 8 кастрычніка, 
кваліфікаваўшы Народны сход як несанкцыянаваную 
вулічную акцыю.

Цяпер, паводле ягоных словаў, кіраўніцтва Кастрычніцкага 
РАУС распарадзілася, каб ён пазнаёміў Тацяну Севярынец 
пра недапушчальнасьць правядзеньня несанкцыянаванай 
акцыі 12 лістапада.

“Я не падпісвала пратакол пра правапарушэньне за сход 
8 кастрычніка, ня буду падпісваць у гэта. Мы абяцалі людзям, 
што 12 лістапада зноў правядзем сход , каб распавесьці пра 
адказы ад уладаў на патрабаваньні ўдзельнікаў Народнага 
сходу. Сходы – гэта не пікеты і не мітынгі, іх правядзеньне 
не рэглямэнтуецца законам пра масавыя акцыі. Дарэчы, і 
спадар Казючыц сказаў, што ў гэтым са мной згодны. Але , 
маўляў, майго подпісу патрабуе ягонае кіраўніцтва”, - заявіла 
Тацына Севярынец.

За правядзеньне Народнага сходу 8 кастрычніка на Ірыну 
Яскевіч, якая вяла мерапрыемства, і на Тацяну Севярынец, 
якая была сакратаром, складзены  адміністрацыйныя прата-
колы. Дата суду паводле абвінавачаньня ў правядзеньні не-
санкцыянаванай акцыі пакуль не вядомая. 

Ад Тацяны Севярынец 
патрабуюць падпіску 
наконт сходу 12 лістапада 

Сустрэча са спадаром 
Зміцерам – гэта заўжды 
радасць, сапраўдная эма-
цыйная асалода. Як выбітны 
творца, ён вельмі дакладна 
адчувае песенныя нюансы і 
настрой аўдыторыі. Ягонае 
выкананне заўжды жывое, 
зменлівае, спявак удала 
адаптуе свае творы да на-
строю слухачоў, сітуацыі, 
месца, робіць адкрыцці 
нават пад час выканан-
ня і шчодра дзеліцца імі з 
прысутнымі.

Гастрольнае падарож-
жа ізной прывяло спевака 
ў Віцебск і на гэты раз са 
Старых Дарог, невялікага 
мястэчка, што славіцца на 
ўсю Беларусь старадарож-
скай самагонкай. Свае вы-
ступы З. Вайцюшкевіч тра-
дыцыйна пачынае з песні 
У.Някляева “Дарога”, якая, 
па яго словах, пасля падзей 
з калонай былога кандыда-
та ў прэзідэнты на шляху да 
Плошчы пачынае гучаць па 
іншаму:” Не з тымі пайшоў і 
дарогай не той”.  Быў у той 
калоне з гітарай і спадар 
Зміцер.

У сувязі з татальнай 
дарагавізнай па-іншаму за-
гучала і вядомая многім “ 
Песня галоднага ваўка” на 
вершы Дранько-Майсюка. 
Асабліва краналі словы: 
“Шліце ежу мне з-за мора, 
каб не спруцянеў”.

Ну, калі ўжо ёсць воўк, 
то мусіць быць і заяц, заяц 
прыдуманы Караткевічам! 
Заяц, які варыць …піва. Пе-
сенька прайшла на “ўра”, да-
рэчы, як і ўсе астатнія.

Як сапраўдны лірык, 
Вайцюшкевіч не абмінуў 

і самай эмацыйнай 
сферы чалавечых 
узаемадачыненняў–кахан-
ня. Само сабой мужчыны да 
жанчыны і наадварот. Кра-
нальна і чароўна прагучала 
Караткевічава “Імпрэсія”, 
іранічна і месцамі сарка-
стычна “ Коля і Оля”, эра-
тычна і пяшчотна “ Тая, што 
стомлена спіць” і “ Тваё цела” 
на вершы польскага паэта 
Рафала Ваячыка ў пера-
кладзе Андрэя Хадановіча.

Асаблівай цеплынёй па-
тыхала пры выкананні песні 
“ Дамініка”, выкананне якой 
было папярэджана распо-
ведам пра агульнанацыя-
нальнае інтэрнэт-апытанне 
наконт самага прыгожа-
га беларускага жаночага 
імя. Апытанне скончылася 

кур’ёзам: у фінал выйшлі два 
імя Дамініка і Даздраперма. 
Якое імя перамагло–чытач 
мусіць ужо здагадаўся.

Але тэматычны і 
выканаўчы дыяпазон спя-
вака значна шырэйшы. Тут 
і патрыятычныя песьні, і 
жартоўныя, і нават блат-
ныя. Вядомая “ Мурка”, пе-
ракладзеная з расейскай 
Алесем Камоцкім, прагу-
чала ў выкананні Змітра з 
асаблівым неперадавае-
мым нацыянальным і эма-
цыйным каларытам.

У сувязі з тым, што за 
апошні час праз турэм-
ныя клідоры прайшлі сотні 
беларусаў, узнікла задума 
у стварэнні асобнага дыску 
на тэму зняволеных, для 
якога творы ствараюцца 

і ўжо створаны. Актуаль-
насць узнятае тэмы слуха-
чы ацанілі, праслухаўшы 
песні, “ Варанок”, “ Ты чакай 
мяне былога” на вершы 
Г.Бураўкіна, “ Няхай яна 
мяне чакае”, якую спявак 
марыць  выканаць з хорам 
Міністэрства ўнутраных 
спраў і аркестрам Фінберга.

Жывучы ў Беларусі, 
нельга не ўспрымаць сябе 
еўрапейцам, нельга не 
цікавіцца культурай сваіх 
суседзяў–таму у творчасці 
спевака прысутнічаюць  
песні, напісаныя на вер-
шы расейскіх, польскіх, 
украінскіх і нават шведскіх 
паэтаў. Па матывах вершаў 
аднаго шведскага паэта 
Андрэй Хадановіч напісаў 
верш пра беларускага муж-
чыну, бо вобраз шведа, 
убачаны праз падрадковы 
пераклад, аказаўся досыць 
прэсны і нецікавы.

Затое беларус паўстае 
перад намі ва ўсёй сваёй 
“прывабе”, як “ чысты аб’ект 
кахання”.

Паспрабаваў адказаць 
З.Вайцюшкевіч і на пытанне: 
“ Што беларусу трэба?

Моцна прагучала песня 
польскай “ Салідарнасці” 
“Муры”: “ Разбуры турмы 
муры, прагнеш свабоды, то 
бяры.”

Канцэрт складаўся з двух 
частак, добрых і разнастай-
ных песень было багата. У 
канцы прагучалі “ Бывай-
це здаровы”, “Я нарадзіўся 
тут”. На развітанне  спявак 
выказаў жаданне сустрэцца 
з віцебчукамі ў новым год-
зе, у новай краіне.

С. Горкі.

ВАЙЦЮШКЕВІЧА ПРЫМАЛІ Ў “ ЕЎРАПЕЙСКІМ КЛУБЕ”
10 лістапада ў Віцебску Зміцер Вайцюшкевіч спяваў для прыхільнікаў свае творчасці ў будынку 

“Еўрапейскага клубу”, які ў гэты вечар быў амаль цалкам запоўнены.

У Янавіцкай школе напярэдадні святкавання 500-годдзя гарпа-
селка адкрылася выстава работ мастака Уладзіміра Кухарава.

КУЛЬТУРНАЯ ПАДЗЕЯ ПАЛІТЫКА ЦІ КРЫМІНАЛ?

КУЛЬТУРНАЯ ПАДЗЕЯКРЫМІНАЛ 

Мастацкая выстава 
У.І.Кухарава

Удзень 29 кастрычніка жыхар 
Віцебска ў адказ на патрабаванне 
аплаціць праезд у грамадскім транс-
парце, атрымаў удар нажом у сэрца.

Мужчына, які ехаў у тралейбусе 
па праспекце Фрунзэ, зрабіў заўвагу 
безбілетнаму пасажыру і запатрабаваў 
аплаціць праезд. Канфлікт удзельнікі 
вырашылі працягнуць у менш шмат-
люднай абстаноўцы, для чаго выйшлі на 
бліжэйшым прыпынку і зайшлі ў адзін з 
двароў.

Далей падзеі разгортваліся імкліва: 
безбілетнік выхапіў сталовы нож, усадзіў 
яго ў сэрца апанента і кінуўся на ўцёкі. 
Нягледзячы на цяжкое раненне, пацяр-
пелы паспеў паведаміць па гарачай лініі 
102 аб тым, што здарылася, работнікам 
міліцыі і назваць прыкметы нападніка.

Міліцыя здолела выратаваць жыццё 
параненага, а таксама аператыўна затры-
маць хулігана, хоць той ужо паспеў пера-
апрануць куртку і шапку.

За замах на забойства зараз у дачыненні 
да непрацуючага і раней не судзімага 
віцьбіча заведзена крымінальная справа. 
Вядзецца расследаванне.

Ян Сведка.

Замест 
аплаты–удар 
нажом у сэрца

Ірына Яскевіч 
адмовілася падпісваць 
папярэджаньне 

Арганізатарцы Народнага сходу ў Віцебску 
патэлефанавалі зь міліцыі ды прапанавалі прыйсьці да 
яе дахаты «з папярэджаньнем пра адміністрацыйную 
адказнасьць за правядзеньне несанкцыянаванай акцыі 
12 лістапада». Спадарыня Яскевіч адмовіла нязваным 
гасьцям.

Актывістка кажа, што ня ўпэўненая ў законнасьці такога 
кшталту дакумэнтаў:

«Я сказала прадстаўніку Кастрычніцкага РАУС, што 
папярэджаньне можа выносіць пракуратура. А гэтае 
папярэджаньне — не сапраўдны дакумэнт, а нейкая 
дзіўная ініцыятыва міліцэйскага кіраўніцтва. Паўтарыла 
супрацоўніку міліцыі ўжо каторы раз: «Сходы — гэта ня 
мітынгі і не пікеты, на іх ня трэба прасіць дазволу ўва ўладаў. 
Што вы хочаце? Мне ўжо пачалі прыходзіць адказы на запы-
ты ўдзельнікаў Народнага сходу 8 кастрычніка, дзе пазнача-
на „даручаем азнаёміць прысутных“. Дзе я іх мушу знаёміць? 
Таксама на чарговым сходзе 12 лістапада». Я так і сказала 
міліцыянту па тэлефоне: «Ніякіх папер я падпісваць ня буду, 
і, калі ласка, больш мяне не турбуйце».

Ірына Яскевіч дадала, што патэлефанавала ў Кастрычніцкі 
райсуд, каб даведацца, ці не прызначана дата працэсу па На-
родным сходзе. Нагадаем, на яе і на Тацяну Севярынец, якая 
была сакратаром сходу, былі складзены адміністрацыйныя 
пратаколы нібыта за ўдзел у несанкцыянаванай акцыі. Але 
пакуль дата суду не вядомая. Ірына Яскевіч рыхтуецца 
даводзіць сваю невінаватасьць. 



Вышэйшае кіраўніцтва суха 
павіншавала суайчыннікаў на-
борам казённых слоў. Іронія 

гісторыі яшчэ і ў тым, што рэвалюцыя для 
цяперашніх беларускіх уладаў - гэта жах, які 
ляціць на крылах ночы.

«Арабская вясна» толькі абвастрыла 
гэтыя фобіі, у чым публіка пераканалася на 
прыкладзе нядаўніх вучэнняў беларускай 
тэрытарыяльнай абароны, пераўтвораных 
у мілітарысцкай шоў.

Вярхоўны галоўнакамандуючы пры 
гэтым выкрыў заходнікаў у тым, што яны 
дзень і ноч праводзяць мазгавыя штурмы 
«з вельмі правакацыйнай парадкам дня: як 
зрабіць рэвалюцыю ў Беларусі».

Так навошта ж уладам гэта свята з 
ненавісным словам «рэвалюцыя» у назве?

Рымейк СССР не атрымаўся
«Гэта і на самай справе пацешны па-

радокс - улада, які праклінае рэвалюцыі, 
вядзе свой радавод ад ледзь ці не самай 
татальнай рэвалюцыі ў гісторыі чалавецтва, 
які праліў рэкі крыві і радыкальна памяняў 
векавы ўклад», - адзначыў у інтэрв‘ю для 
Naviny.by палітычны аналітык Юрый Дра-
кахруст .

Зрэшты, дадаў ён, сучасная Беларусь 
і сапраўды многае успадкоўвае ў той 
рэвалюцыі. Доля прыватнага сектара ў ВУП 
тут складае толькі 30%, у той час як ва ўсіх 
суседніх краінах - больш за 60%. Па словах 
эксперта, «беларуская эканоміка шмат у чым 
застаецца адзяржаўленаю, сацыялістычнай. 
І няроўнасць у Беларусі сапраўды меншае, 
чым у іншых постсавецкіх краінах «.

Лукашэнка шчыра стараўся зрабіць 
нейкі міні-рэмейк СССР, але гэта не атры-
малася, адзначыў, у сваю чаргу, эксперт 
мінскага аналітычнага цэнтра «Стратэгія» 
Валерый Карбалевіч.

У каментары для Naviny.by палітолаг 
падкрэсліў: у пачатку праўлення свята 
Вялікага Кастрычніка сапраўды прыносіў 
першаму беларускаму прэзідэнту 
палітычныя дывідэнды. Тады народ 
настальгаваў па СССР, разгульвалася карта 
«брацкага яднання» з Расеяй.

Пад гэтую марку аднавілі, злёгку пере-
лицевав, герб і сцяг БССР. І 7 лістапада зноў 
зрабіў чырвоным днём календара не хто 
іншы, як Лукашэнка ў 1995 годзе (у пачатку 
90-х, падчас «разгулу нацыяналістаў», гэтую 

чырвоную дату пахерылі).
Але сёння рыторыкай а-ля Вялікі 

Кастрычнік які ўпаў ніжэй плінтуса рэйтынг 
не падымеш. Калі ветэранаў Айчыннай хоць 
жменька засталася, то сучаснікі штурму 
Зімовага даўно сышлі ў свет іншай. А тых, 
хто прыйшоў сёньня 7 лістапада да помніка 
Леніну ў Мінску членаў КПБ маладыя людзі 
закідалі яйкамі.

У пастцы папулізму
Дарэчы, іншыя блізкія да цяпераш-

няй улады палітолагі называлі перамогу 
Лукашэнкі ў 1994 годзе беларускай рэвалю-
цыяй. Сапраўды, гэты электаральны выбух 
мог наменклатуру Кебіча, якую экспансіўны 
дэпутат з Шклоўскага раёна абвінавачваў 
у адрыве ад народа, карупцыі, мафіёзная і 
інш

Але калі гэта была рэвалюцыя, то 
паралелі з бальшавіцкай гісторыяй мож-
на працягнуць. Ленінцы зрынулі цара пад 
лозунгам «Улада - народу», аднак потым 
ператварылі выбары ў фарс. Не знаходзіце 
аналогій?

Далей: бальшавікі перамаглі пад лозун-
гам сацыяльнай справядлівасці, але замест 
выгод камунізму рабацяг чакалі чэргі за 
эрзац-каўбасой, у той час як функцыянеры 
шыта-крыта атрымлівалі сервелата ў спец-
распределителях.

Цяпер чэргаў няма, але кошты на серве-
лата для сярэдняга беларуса - адвал башкі. 
Нават па афіцыйнай статыстыцы інфляцыя з 
пачатку года падабралася пад 90%. Пры гэ-
тым ёсць падставы падазраваць, што рацы-
ён жыхароў «царскіх сеў» наўрад ці моцна 
высілілася. Інфляцыйны жа падатак - гэта 
вам любы эканаміст растлумачыць - пла-
цяць у першую чаргу бедныя. Здуліся, кара-
цей, і беларуская сацыяльная мадэль.

Макраэканамічны прагноз на 2012 год, 
які цяпер рыхтуе ўрад, «выглядае жор-
стка і ў значнай ступені разбурае ідэю са-
цыяльнай дзяржавы», адзначыў Валерый 
Карбалевіч. І дадаў: зрэшты, гэта пакуль не 
зацверджана.

Адмыслоўцы не ўпэўнены, што ў 
будучым годзе ўлада ўтрымаецца ад 
спакусы подпечатать грашанят, каб 
злёгку задобрыць масу. Але гэта з 
фінансава-эканамічнага пункту гледжання - 
як доза для наркамана. Потым будзе ламаць 
яшчэ страшней. Фінансісты называюць гэта 

раскруткай інфляцыйнай спіралі.
Карацей, «народная ўлада» - у пастцы 

эканамічнага папулізму.
Бальшавізм жывы

Магчыма, беларускае начальства тры-
маецца за 7 лістапада яшчэ і таму, што 
пераканаўчых новых свят не прыдумала. 
Няма ідэй. Спробы самотужно скляпаў ней-
кую афіцыйную ідэалогію праваліліся.

Беларусам прапаноўваюць жудасны 
канцэптуальны вінегрэт. Глядзіце: з аднаго 
боку, Пуцін і Лукашэнка паўтараюць, што 
распад СССР - трагедыя. З іншага боку, у 
віншаванні беларусаў з нагоды цяпераш-
няй даты апяваецца «імкненне народаў да 
самавызначэння і незалежнасці на роднай 
зямлі».

Так усё-ткі, крах «саўка» - трагедыя ці 
доўгачаканы трыумф права народаў на са-
мавызначэнне? А вось як выгадна гэтую 
хвіліну, так нашы мудрыя правадыры і тлу-
мачаць.

«Мне здаецца, улады проста не ведаюць 
сёння, што з гэтым рэвалюцыйным святам 
рабіць», - лічыць Валер Карбалевіч.

Падобна, проста не да ідэалогіі цяпер. 
Таго і глядзі, казённых прапагандыстаў, 
спевакоў «беларускай мадэлі» таксама пач-
нуць закідваць тухлымі яйкамі.

А наогул, рыторыка кіраўніцтва 
становіцца ўсё больш жорсткай. І дамінуе 
ўжо не падлашчванне з масамі, а застраш-
ванне. На нядаўніх вучэннях сілавікам ад-
дадзены загад «забыцца такія паняцці, як 
прыстойна-непрыстойна». Пры тым што і 
дагэтуль у залішняй цырымоніі іх было цяж-
ка папракнуць.

На думку Карбалевіча, з пункту глед-
жання інтарэсаў ўтрымання ўлады ўсё 
лагічна: калі аўтарытарны лідэр становіцца 
непапулярным, «паслабленне народнай 
легітымнасці кампенсуецца сілавым кампа-
нентам».

Ды ўжо, зацягніце хто сёння з баду-
на на вуліцы савецкі казённы хіт «І юны 
кастрычнік наперадзе» - глядзіш, можна і ў 
каталажку дагадзіць за заклікі да рэвалюцыі.

У прынцыпе, уся ідэалогія беларускага 
кіраўніцтва звялася цяпер да банальнага 
ўтрыманню ўлады любым коштам. Што, 
зрэшты, выглядае цалкам па-бальшавіцкай.

Аляксандр Класкоўскі, БелаПАН, 
naviny.by

КОСКУ Ў ГЭТЫМ СКАЗЕ НЕЎЗАБАВЕ ПАВІНЕН ПАСТАВІЦЬ АЛЯКСАНДР ЛУКАШЭНКА. ВОСЬ ТОЛЬКІ ДЗЕ Б ЯНА НЕ ЎСТАЛЯВАЛАСЯ, НАЎРАД ЦІ 
ГАЛОЎНАКАМАНДУЮЧАМУ СТАНЕ ЛЯГЧЭЙ. НЕ ГАВОРАЧЫ ПРА ШЫРОКІЯ НАРОДНЫЯ МАСЫ.

САЎМІН “ЧВАРТАВАЦЬ” НЕЛЬГА ПАМІЛАВАЦЬ

МОГУЦЬ ДАДАЦЬ 
АРТЫКУЛ 193.1 

БЕЛАРУСАЎ ПАВІНШАВАЛІ 
З ВЯЛІКІМ І ЖАХЛІВЫМ

Прыходзіць у крамы, як 
у музеі

На пасяджэнні Савета Міністраў 
8 лістапада Міхаіл Мясніковіч 
паспрабаваў даказаць памочніку 
прэзідэнта Сяргею Ткачову, што 
эмісійнае фінансаванне дзярж-
праграм наносіць наймацнейшы 
ўдар па эканоміцы краіны. Крыху 
раней віцэ-прэм‘ер Сяргей Румас 
прызнаў «перабор з аказаннем 
дзяржпадтрымкі» і раскрытыкаваў 
ранейшы шлях пампавання грошай 
у будаўніцтва, з-за якога «ўся краіна 
за жыллё заплаціла дэвальвацы-
яй», а інфляцыю ў Беларусі назваў 
ні больш ні менш як ганьбай для 
ўрада.

Зваротная рэакцыя з раскрыты-
каванага боку не прымусіла сябе 
чакаць. Ужо ў сераду на нарад-
зе па пытаннях распараджэння 
дзяржмаёмасцю Аляксандр Лука-
шэнка выказаў незадаволенасць 
рашэннямі ўрада, які, па меркаванні 
кіраўніка дзяржавы, «значна са-
ступае ранейшаму», і прадрок, што 
без павышэння заробкаў (чытай 
— працягу эмісіі) большая частка 
насельніцтва будзе прыходзіць у 

крамы, як у музеі — «паглядзець на 
рынкавую эканоміку Мясніковіча—
Румаса».

Уласна кажучы, са спробы адкры-
та прызнаць памылковасць раней-
шых рашэнняў і, пакуль яшчэ не 
надта позна (калі?), абраць іншы 
шлях вырашэння эканамічных пра-
блем, атрымалася ці то гульня ў 
сапсаваны тэлефон, ці то завочная 
палеміка ў стылі «хто за каго дур-
нейшы». Урад даводзіць памочніку 
прэзідэнта Сяргею Ткачову, што 
трэба змяншаць тэмпы росту ВУП, 
у некалькі разоў зніжаць эмісію і як 
мінімум утрая (12 трыльёнаў рублёў 
супраць запрошаных 36 трыльёнаў) 
скараціць фінансаванне дзяржпра-
грам, а прэзідэнт абвяшчае, што 
апошнія прапановы ўрада «ідуць 
супраць рашэнняў Усебеларускага 
народнага сходу, што ўжо недапуш-
чальна».

Безумоўна, у нас кожны другі, калі 
не першы, выдатна разбіраецца 
ў эканоміцы, і нават у звычайных 
кухонных баталіях нараджаюцца 
такія стратэгіі, што любы прафесар 
пазайздросціць. А ўжо калі гаворка 
ідзе пра цэлы ўсебеларускі сход, то 
ён ужо дакладна ведае, чаго хоча 

народ.
І ўсё ж, вобразна кажучы, зазвы-

чай доктар лепш за пацыента ве-
дае, чым і як лячыць яго хваробу. 
Безумоўна, калі гэта адукаваны і 
кваліфікаваны ўрач...

У адказ на крытыку члены ўрада 
атрымалі ад першай асобы Беларусі 
абяцанне, якое больш падобнае 
на самую сапраўдную пагрозу: 
«мы прааналізуем у Адміністрацыі 
ўсю вашу працу — публічную, 
непублічную — і потым дамо вам 
ацэнку». Адразу папаўзлі чуткі, 
што за сваё выступленне Міхаіл 
Мясніковіч паплаціцца пасадай 
прэм‘ер-міністра. Другая частка 
назіральнікаў, аднак, лічыць падзеі 
апошніх дзён не больш як старанна 
змадэляваным адміністратыўнымі 
ідэолагамі піяр-ходам і ніякіх пе-
рамен да лепшага, у тым ліку 
эканамічных, не чакае.

Як мінімум стагнацыя
Былы міністр сельскай 

гаспадаркі РБ Васіль Лявонаў, які 
ў свой час дабіваўся рыначных 
пераўтварэнняў у эканоміцы, але 
патрапіў на 3 гады ў турму, прыз-
наецца, што за пікіроўкай урада і 

Адміністрацыі асабліва пільна не 
сачыў, аднак, па вялікім рахунку, 
згодны з дзеючым прэм‘ерам.

— Мясніковіч ведае, што га-
ворыць, — кажа Лявонаў. — Я 
даўно ведаю яго і паважаю як 
прафесіянала, чалавека дзелавога 
і кваліфікаванага. А вось хто такі 
Ткачоў? Дзе ў Канстытуцыі сказана, 
што дарадца прэзідэнта мае права 
публічна ўказваць і даводзіць ура-
ду што б то ні было? Мясніковіч, 
на маю думку, яшчэ вельмі мяк-
ка адрэагаваў на заўвагі Ткачова. 
Я, напэўна, увогуле выправіў бы 
памочніка прэч. Але, у прынцыпе, 
ніводны з іх усё адно нічога ў дадзе-
най сітуацыі не вырашае, рашэнне 
суцэльна залежыць вядома ад каго.

— Як вы лічыце, калі трэба было б 
выключыць друкарскі станок і згар-
нуць дзяржаўныя датацыі, каб не 
дапусціць таго ўзроўню інфляцыі, 
які мы маем сёння?

— Гэта не трэба было рабіць 
з самага пачатку. Але тэрмінова 
згортваць усю гэтую лавачку не-
абходна было пасля выбараў, калі 
людзі страцілі давер да заяў улады 
і пайшлі ў тыя абменнікі па грошы. 
Нічога зроблена не было, як, зрэш-

ты, не зроблена і на бягучы момант, 
бо друкарскі станок — гэта толькі 
адно пытанне з вялікага кола. Што 
будзе далей? Ці дасягне курс долара 
22 тысяч рублёў, як гэта прагназуе 
ўрад? Ці перавысіць гэтую лічбу? 
Цяжка прадказаць. Як мінімум, нас 
чакае стагнацыя, а потым, магчыма, 
і поўны калапс эканомікі. Асабіста 
я нічога станоўчага не чакаю, 
паколькі агульны курс не мяняец-
ца, а правадыр, відавочна, не зусім 
адэкватна ацэньвае абставіны, у 
якіх сёння апынуўся ён сам і ўвесь 
народ.

ДАСЛОЎНА
На апошнім пасяджэнні Саве-

та Міністраў яго кіраўнік Міхаіл 
Мясніковіч звярнуўся да памочніка 
прэзідэнта Сяргея Ткачова:

— Вы так актыўна дапамагалі 
фарміраваць усе праграмы... Цягам 
апошніх 10–15 гадоў... На 2011 год у 
планы ў якасці крыніц фінансавання 
будаўніцтва 7,5 млн квадратных 
метраў жылля, малочна-таварных 
ферм, свінагадоўчых комплексаў і 
цэлага шэрагу іншых праграм было 
закладзена... нуль рублёў. Нуль!

Вікторыя ПРАКАПОВІЧ, http://
www.svabodaby.net

ГАЛОЎНАЯ ПАДЗЕЯ

ТАКОЕ “СВЯТА”ПАЛІТЫЧНЫ ПЕРАСЛЕД

Артыкул 193.1 прадугледжвае пакараньне за 
дзейнасьць ад імя афіцыйна не зарэгістраванай 
у Беларусі грамадзкай арганізацыі. На мінулым 
паседжаньні ў справе Бяляцкага пракурор 
папрасіў перапынак, каб сфармуляваць новае 
абвінавачваньне — кажа Ўладзімер Лабковіч: 
«Абсалютна відавочна, што справа аб ухіленьні 
ад падаткаў развалілася. Таму мы не выклю-
чаем, што дзеля замацаваньня сваёй пазыцыі 
і рэпрэсіяў супраць Алеся Бяляцкага і «Вяс-
ны» яму можа быць прад‘яўлена дадатковае 
абвінавачаньне як раз па артыкуле 193.1. Усе 
экспэрты і назіральнікі, якія прысутнічалі на 
апошнім судовым паседжаньні, адзначалі — 90 
працэнтаў таго, што гаварылася там, тычылася 
не так званых рахункаў Бяляцкага, а дзейнасьці 
праваабарончага цэнтру «Вясна». 

Аднак наяўнасьць артыкула 193.1 не адпавя-
дае міжнародным прававым стандартам, да якіх 
далучылася і Беларусь.

Пра гэта гаворыцца ў «Заключэньні аб 
адпаведнасьці артыкула 193.1 Крымінальнага 
кодэксу Рэспублікі Беларусь датычна правоў 
незарэгістраваных аб‘яднаньняў міжнародным 
стандартам правоў чалавека». Заключэньне па-
дрыхтавала і прыняла Эўрапейская камісія за 
дэмакратыю праз права. У гэтым дакумэнце ад-
значаецца, што такі артыкул «робіць дзейнасьць 
незарэгістраваных аб‘яднаньняў па сутнасьці не-
магчымай, а значыць, па сутнасьці, абмяжоўвае 
права на свабоду асацыяцый».

Уладзімер Глод.

КІРАЎНІКУ ПРАВААБАРОНЧАГА ЦЭНТРУ «ВЯС-
НА» АЛЕСЮ БЯЛЯЦКАМУ НА СУДОВЫМ ПРАЦЭ-
СЕ, ЯКІ ЎЗНАЎЛЯЕЦЦА 16 ЛІСТАПАДА, МОГУЦЬ 
ВЫСТАВІЦЬ НОВЫЯ АБВІНАВАЧАНЬНІ. ПРА ГЭТА 14 
ЛІСТАПАДА ЗАЯВІЎ НА ПРЭСАВАЙ КАНФЭРЭНЦЫІ 
Ў МЕНСКУ ПРАВААБАРОНЦА ЎЛАДЗІМЕР 
ЛАБКОВІЧ. ЁН ЛІЧЫЦЬ, ШТО ДА ЦЯПЕРАШНІХ 
АБВІНАВАЧАНЬНЯЎ МОГУЦЬ ДАЛУЧЫЦЬ І АРТЫ-
КУЛ 193.1 КРЫМІНАЛЬНАГА КОДЭКСУ. 

СВЯТА КАСТРЫЧНІЦКАЙ РЭВАЛЮЦЫІ ЯШЧЭ БОЛЬШ УНІКАЛЬНЫ, ЧЫМ ЛІТАРА «Ў»: ЁН НАЛЕЖЫЦЬ ТОЛЬКІ БЕ-
ЛАРУСАМ. НАВАТ РАСІЯ, ДЗЕ, УЛАСНА, І ПАЛЬНУЛА «АЎРОРА», АД ГЭТАЙ ЧЫРВОНАЙ ДАТЫ АДМОВІЛАСЯ. ТАК 
ВОСЬ І СВЯТКУЕМ ДЗЕНЬ ПЕРАМОГІ ЭКСТРЭМІСЦКАЙ ГРУПОЎКІ БАЛЬШАВІКОЎ У СУСЕДНЯЙ КРАІНЕ.

Заснавальнік і рэдактар: 
Сяржук Салодкі

Адрас рэдакцыі: г.Віцебск, 
3-я Мопраўская, д. 14,  
тэл. 26-42-02, маб. +375299410197

Наклад: 290 асобнікаў. 
Выдаецца пры падтрымцы сяброў. 
Распаўсюджваецца бясплатна.

УЛАДА ЦЯГНЕ БЕЛАРУСЬ НАЗАД

Міністры абароны, унутраных 
спраў, кіраўнікі КДБ і Службы 

аховы прэзідэнта – усе яны 
нарадзіліся не ў Беларусі.

НАЁМНІКІ ЛУКАШЭНКІ
Гэта ўнікальны выпадак у Еўропе 

ХХІ стагоддзя. Аднаму чалавеку 
падпарадкоўваюцца выканаўчая, 

заканадаўчая і судовая ўлада. Ён жа прызна-
чае кіраўнікоў выбарчай камісіі і ўсіх вялікіх 
СМІ. Калі ён да кагосьці звяртаецца на нарад-
зе, той абавязаны ўскочыць. Яго сын Коля ў 
вайсковай форме прымае парад побач з та-
там, і генералы аддаюць ім чэсць.

І, аказваецца, такі султанат можа быць 
стабільнай формай кіравання ў эпоху 
айфонаў. Доза прапаганды, доза рэпрэсій — і 
вялікая частка насельніцтва лічыць, што яму 
пашанцавала.

Я запытаўся аднаго венесуэльскага 
палітолага, дзеля чаго Чавэс спансаруе Лу-
кашэнку. «Бо ўзамен Лу-
кашэнка перадае веды, як 
утрымліваць уладу». А гэта 
дарагога варта.

Сярод ноу-хау Лукашэнкі 
— пастаноўка ўсіх 
дзяржаўных інстытутаў 
у залежнасць ад сябе і 
мэтаскіраванае аслабленне 
тых грамадскіх структур, які падпарадкаваць 
сабе не ўдалося.

Лукашэнка прыйшоў да ўлады, 
абапіраючыся на палітыкаў і чыноўнікаў з 
пакалення, што вырасла за Гарбачова. Яны 
прывыклі да самастойнасці і вялі сябе як 
свабодныя грамадзяне. Некаторыя нават 
наіўна спадзяваліся «перарасці свайго шэфа» 
і ўзначаліць краіну самім.

Лукашэнку прыйшлося ўжыць крайнія 
меры, каб дасягнуць «стабільнасці». Пер-
шы прэм’ер-міністр пры Лукашэнку, Чыгір 
апынуўся ў турме. Старшыня парламента 
Шарэцкі вымушаны быў эміграваць, як і лідар 
пазапарламенцкай апазіцыі Пазняк. Віцэ-
прэм’ер Ганчар і міністр унутраных спраў За-
харанка зніклі: імаверна, іх забілі.

Лукашэнка зрабіў свае вывады з першых 
гадоў свайго кіравання. 

Надалей ён стараўся не дапускаць, каб 
у краіне з’яўляліся іншыя яркія асобы з 
палітычным значэннем.

Пасля гэтага ўсе прэм’ер-міністры і кіраўнікі 
палат парламента былі людзьмі старэйшымі 
за Лукашэнку, па запамінальнасці роўнымі 
вядру. Але 

асабліва цікавы быў ягоны падыход да вы-
бару кіраўніцтва сілавых ведамстваў. На 

сёння ніхто з кіраўнікоў чатырох асноўных 
сілавых структур: Службы бяспекі прэзідэнта, 
Камітэта дзяржаўнай бяспекі, Міністэрстваў 
унутраных спраў і абароны — не нарадзіўся 
ў Беларусі. Усе яны родам з іншых краін бы-
лога СССР. Яны расейцы? — запытаецеся вы. 
Не, яны савецкія людзі. Пераважна вайскоўцы 
і дзеці вайскоўцаў, у якіх малой радзімай была 
не нейкая нацыя, а вайсковыя лагеры імперыі. 

Кіраўніца Цэнтрвыбаркама Ярмошына — з 
такіх жа.

Гэта былі людзі, для якіх распад СССР быў 
трагедыяй не толькі геапалітычнай, але і 
асабістай. Яны падтрымлівалі савецкага 
папуліста Лукашэнку, бо баяліся застацца 
чужымі ў новых нацыянальных дзяржавах. 

Але ў выбары легіянераў 
быў і яшчэ адзін рэзон.

Згодна з законамі Беларусі, 
неўраджэнец не мае права 
стаць прэзідэнтам краіны. 
Такім спосабам Лука-
шэнка засцерагаецца ад 
узнікнення ўнутры сістэмы 
постаці, якой бы стукнула ў 

галаву скінуць дыктатара сілай.
Нешта падобнае было ў султанаў — яныча-

ры. У той жа логіцы мысліў Кадафі, які стварыў 
асабістую ахову з жанчын.

У адрозненне ад іншых сучасных еўрапейскіх 
дзяржаваў, якія грунтуюцца перадусім на 
пачуцці нацыянальнай салідарнасці, культур-
нага адзінства, лукашэнкаўская дзяржаўнасць 
трымаецца ў большай ступені на вернасці фе-
адалу або страху перад ім.

Аднак і султан урэшце робіцца залежным ад 
сваіх наймітаў.

Гэта і ёсць мінай запаволенага дзеяння пад 
беларускую дзяржаўнасць.

Краіна страчвае мову, не мае якараў у ЕС і 
НАТО.

Паказальна, што ў Маскве пасля 
адстаўкі аселі былы шэф лукашэнкаўскай 
адміністрацыі і міністр замежных справаў 
Латыпаў, былыя шэфы КДБ Мацкевіч і Ерын, 
былы міністр унутраных спраў Навумаў. Яны 
працуюць там у непразрыстых пуцінскіх 
бізнэс-структурах.

Лукашэнкаўская мадэль дыктатуры зрабіла 
нашу цэнтральнаеўрапейскую дзяржаву 
татальна залежнай ад Расіі і ў бяспецы, і ў 
эканоміцы, і ў кадравым плане.

Андрэй Дынько, “Наша Ніва”.

НАША КІРАЎНІЦТВА НАША КУЛЬТУРА

Спіс неўязных у краіны Еўрасаюза 
беларускіх чыноўнікаў можа пашырыц-
ца ў самы бліжэйшы час. Зараз у ім 245 
прозвішчаў на чале з Аляксандрам Лука-
шэнкам.

EUobserver піша, што «ёсць яшчэ шмат 
людзей, якія могуць быць туды дададзе-
ныя. Кіраўнікі дыпмісій у Мінску працу-
юць увесь час, адпраўляючы спісы па-
тэнцыйных неўязных у Брусель. Новыя 
імёны могуць з‘явіцца ў «чорным спісе» ў 
бліжэйшыя некалькі дзён ці тыдняў».

Паведамляецца, што прэтэндэнтамі на 
патрапленне туды сталі прэм‘ер-міністр 
Міхаіл Мясніковіч, віцэ-прэм‘ер Уладзімір 
Сямашка і кіраўнік Дзяржпагранкамітэта 
Ігар Рачкоўскі - за тое, што «непасрэд-
на ўдзельнічаюць у схемах асабістага 
ўзбагачэння Лукашэнкі».

У «чорны спіс» могуць трапіць і некалькі 
алігархаў - напрыклад, Юрый Чыж. Візавыя 
санкцыі дакладна пашырацца, калі будзе 
асуджаны кіраўнік Праваабарончага цэн-
тра «Вясна» Алесь Бяляцкі.

ПРЭМ’ЕР-МІНІСТР 
БЕЛАРУСІ - 
КАНДЫДАТ НА 
ПАТРАПЛЕННЕ Ў 
“ЧОРНЫ СПІС” ЕС 

ГНАНЫЯ Ў 
БЕЛАРУСІ “ЛЯПІСЫ” 
ЗНЯЛІ КЛІП “НЯ 
БЫЦЬ СКОТАМ!”

Кампазіцыя напісана на вершы класіка 
беларускай літаратуры Янкі Купалы («Хто 
ты гэткі?»).

Спачатку Сяргей Міхалок проста 
чытаў іх на канцэртах, піша Pyx.by.

«Я доўга не мог падступіцца да гэтага 
вершу, бо тут у некалькіх радках заклад-
зены эпас і гісторыя цэлага народа, - рас-
павядае Сяргей Міхалок. - Мяне патрэсла, 
што вершы, напісаныя шмат гадоў на-
зад і якія былі ў той час злабадзённымі і 
сфакусаваўся на рэальнай жыцця, і сёння 
гучаць вельмі актуальна. Пацешна, што 
Купала можа падказаць ўсім беларусам, 
што рабіць і як жыць тут і цяпер - пры-
чым лепш, чым любыя прамовы сучасных 
палітыкаў. У яго вершах закладзена ней-
кая агульначалавечая канцэпцыя, якая 
выходзіць за рамкі сённяшняга дня, таму 
цяпер для мяне «не быць быдлам» - гэта 
галоўны дэвіз «.

«Ляпісы» выконваюць гэтую песню на 
канцэртах у Расіі і Украіне, бо ў Беларусі 
яны пад забаронай. А лідэрам групы 
Сяргеем Міхалком зацікавілася Генпра-
куратура - з-за інтэрв‘ю з рэзкай кры-
тыкай Аляксандра Лукашэнкі. Ўгледзелі 
абразу кіраўніка дзяржавы. Музыку чака-
юць на допыт, а інтэрв‘ю адпраўлена на 
лінгвістычную экспертызу.

Не быць скотам
Хто ты гэткi?
Свой, тутэйшы!
Чаго хочаш?
Долi лепшай!
Якой долi?
Хлеба, солi!
Чаго болей?
Зямлi, волi! 

Прыпеў:

Хлеба, солi!
Зямлi, волi! 
Хлеба, солi!
Зямлi, волi! 

Дзе нарадзiўся?
У сваёй вёсцы!
Дзе хрысцiўся?
Пры дарожцы!
Чым асвенчан?
Кроўю, потам!
Чым быць хочаш?
Не быць скотам! 

Прыпеў:
Кроўю, потам!
Не быць скотам! 
Кроўю, потам!
Не быць скотам! 

Хто ты гэткi?
Свой, тутэйшы!
Чаго хочаш?
Долi лепшай!
Якой долi?
Хлеба, солi!
Чаго болей?
Зямлi, волi! 

Прыпеў:
Хлеба, солi!
Зямлi, волi!
Кроўю, потам!
Не быць скотам! 

Хлеба, солi!
Зямлi, волi!
Кроўю, потам!
Не быць скотам! 
Не быць скотам!
Не быць скотам!
Не быць скотам! 
Не быць скотам!
Не быць скотам!
Не быць скотам!
”Ляпис Трубецкой” 

БЕЛАРУСЬ І СВЕТ

 Каментуючы крыты-
ку Аляксандрам Лука-
шэнкам празмернай 
рынкавасці дзеянняў 
ураду, лідар Руху ”За 
Свабоду” Аляксандр 
Мілінкевіч адзначае, што 

перспектывы адстаўкі 
ўраду заўсёды ёсць, бо 
некага ж трэба лічыць 
вінаватым. Толькі не Лу-
кашэнку. “І гэта ўсё вельмі 
сумна, бо нам якраз па-
трэбныя вельмі хуткія 

рэформы, безумоўна, 
балючыя. І без гэтых 
рэформаў будзе дэгра-
дацыя і грамадства, і 
гаспадаркі. Таму неадэк-
ватныя дзеянні звяза-
ныя таксама з няпоўнай 

інфармацыяй, якую мае 
кіраўніцтва Беларусі. На 
жаль, і статыстыка ча-
ста падпарадкоўваецца 
мэтазгоднасці. Беларусь 
застанецца эканамічным 
ізгоем у цэнтры Еўропы. 

Усе краіны, лепшыя, гор-
шыя, рэформы зрабілі, 
рухаюцца наперад. А мы 
будзем спрабаваць ісці 
назад”, - сказаў Мілінкевіч 
у інтэрв’ю радыё “Свабо-
да”.

ДЭМАКРАТЫЧНЫ РУХ

АКТЫВІСТ ПРОСІЦЬ ВЫДАЦЬ ЯМУ 
СНАЙПЕРСКУЮ ВІНТОЎКУ

Гомельскі актывіст Руху «За 
Свабоду», пенсіянэр Уладзімір 
Няпомняшчых звярнуўся з 
пісьмовай заявай да старшыні 
аблвыканкаму Ўладзімера 
Дворніка з просьбай «залічыць у 
тэрытарыяльныя войскі».

Як паведамляе Радыё Свабо-
да, актывіст просіць выдаць яму 
«снайпэрскую вінтоўку, а лепш 
— гранатамёт».

У заяве першы добраахвотнік 
мясцовых тэрытарыяльных сілаў 
патлумачыў, што на такі крок яго 

натхніў выступ па тэлебачаньні 
г а л о ў н а к а м а н д у ю ч а г а 
ўзброенымі сіламі Беларусі, прэ-
зыдэнта Аляксандра Лукашэнкі. І 
асабліва ягоныя словы пра ства-
рэньне «новай арміі» і пра тое, 
што «ядром такіх фармаваньняў 
павінны быць бізнэсмэны».

Спадар Няпомняш-
чых піша, што яму таксама 
ёсьць што абараняць: «Я ра-
ней быў індывідуальным 
п р а д п р ы м а л ь н і к а м 
(бізнэсоўцам), хаця называўся 

«вашывай блахой». Сабраў 
капітал у беларускіх рублях, які 
захоўваецца ў самым надзей-
ным банку сьвету — «Беларус-
банку».

Добраахвотнік перакананы, 
што зь яго прыходам у тэрыта-
рыяльныя войскі Гомельшчыны 
сюды ня сунуцца ніякія «казлы», 
ніякія «адмарозкі», ніякая «пятая 
калёна».

«У міліцыі я быў капітанам, а ў 
тэрытарыяльнай абароне гато-
вы служыць нават шарагоўцам», 

— зазначае Ўладзімер Няпом-
няшчых.

 


